
Паважаныя калегі!

Дапаможнік змяшчае распрацоўкі паўрочных планаў для 10 кла- 
са на II паўгоддзе навучальнага года і мае на мэце дапамагчы 
настаўніку ў наладжванні адукацыйнага працэсу. Метадычныя матэ-
рыялы распрацаваны згодна з абноўленым зместам адукацыі, вучэб-
най праграмай па вучэбным прадмеце «Беларуская літаратура» для 
X класа ўстаноў агульнай сярэдняй адукацыі з беларускай і рускай 
мовамі навучання (НІА, 2020), вучэбным дапаможнікам (Беларуская 
літаратура: вучэб. дапам. для 10 кл. устаноў агул. сярэд. адукацыі з 
белар. і рус. мовамі навучання / А. П. Бязлепкіна-Чарнякевіч [і інш.]; 
пад рэд. А. П. Бязлепкінай-Чарнякевіч, І. Д. Воюш. — Мінск: Нац. 
ін-т адукацыі, 2020). Планы-канспекты ўрокаў размеркаваны адпа-
ведна прыкладнаму каляндарна-тэматычнаму планаванню (2021).

Сістэма прапанаваных урокаў спрыяе паўнацэннаму ўспрыманню 
вучнямі мастацкага тэксту ў агульным, а таксама разуменню мікратэм 
і падтэксту. Праблемныя пытанні дазваляюць зацікавіць, стварыць 
праблемную сітуацыю, што садзейнічае раскрыццю зместу і асноўнай 
думкі твора. 

Значная ўвага надзяляецца асэнсаванаму чытанню, аналізу і сін- 
тэзу прапанаванага навучальнага матэрыялу. Апорныя схемы, таб- 
ліцы, карты, дыяграмы і іншыя наглядныя дапаможнікі дазваляюць  
фарміраваць у вучняў уменні сістэматызаваць, аналізаваць, параў- 
ноўваць і рабіць вывады.

Планы-канспекты змяшчаюць заданні, якія фарміруюць і рэалі- 
зуюць міжпрадметныя сувязі, пабудаваныя на веданні беларускай 
музыкі, скульптуры, мастацтва кіно. 

У дапамогу настаўніку ў планы-канспекты ўрокаў уключаны дада-
так са спасылкай на гугл-дыск з мастацкімі творамі і ілюстрацыямі, 
QR-коды са спасылкамі на відэафільмы і музычныя творы. 

Распрацаваныя ўрокі садзейнічаюць рэалізацыі выхаваўчага па-
тэнцыялу ўрокаў літаратуры, фарміраванню духоўна-маральных каш- 
тоўнасцей.

Метадычныя распрацоўкі носяць рэкамендацыйны характар і раз- 
лічаны на творчае выкарыстанне. Настаўнік можа ўносіць карэкты-
вы з улікам магчымасцей, узроўню падрыхтаванасці класа, а таксама 
індывідуальных асаблівасцей кожнага вучня. 

С. Ю. Кампанеец

УРОК 27

Змітрок Бядуля. Апавяданне «Бондар»

Мэта: мяркуецца, што вучні запомняць асноўныя факты з бія- 
графіі Змітрака Бядулі; абгрунтуюць жанр твора і складуць план 
апавядання; прааналізуюць вобраз галоўнага героя; ахарактарызуюць 
стаўленне іншых герояў да Данілы; вызначыць мастацкую адметнасць 
апавядання «Бондар».

Задачы развіцця і выхавання асобы вучняў: стварыць умовы для 
фарміравання і развіцця ўмення працаваць з тэкстам; аналізаваць, 
структураваць і параўноўваць інфармацыю; выказваць і аргумента- 
ваць свае думкі; садзейнічаць выхаванню эмпатыі, асуджэння эстэ- 
тычнай неразвітасці, чэрствасці і абыякавасці.

Абсталяванне: вучэбны дапаможнік па беларускай літаратуры 
для 10 класа; апавяданне «Бондар» Змітрака Бядулі; выявы: санкі, 
фотаздымак Максіма Багдановіча, скульптура Заіра Азгура «Сымон-
музыка»; дыдактычны раздатачны матэрыял.

Ход урока
I. Арыенціровачна-матывацыйны этап.

 Арганізацыйны момант. Стварэнне псіхалагічнага настрою.
— Што яднае прапанаваныя выявы (санкі, скульптура ў 

Мінску Заіра Азгура «Сымон-музыка», партрэт Максіма Баг- 
дановіча.)

(Вучні выказваюць свае думкі і меркаванні. Добра, калі 
погляды супярэчлівыя. У выніку размовы настаўнік павінен 
падвесці іх да думкі, што яднае гэтыя выявы талент. 
Талент патрэбен, каб зрабіць такую рэч з дрэва, талентам 
быў надзелены Сымон-музыка, загадку таленту Максіма 
Багдановіча разгадваем да сённяшняга дня.)

 Праблемнае пытанне.
— Як вы думаеце, талент — гэта дар Бога ці яго пакаран-

не? (Настаўнік слухае, прымае першапачатковыя меркаванні 
вучняў і пакідае пытанне адкрытым.)

 Мэтавызначэнне.
— Сёння на ўроку мы будзем гаварыць пра талент Змітрака 

Бядулі. Больш падрабязна спынімся на яго апавяданні «Бон-
дар». Прапаную вам вызначыць мэты нашага ўрока. (Настаўнік 
выслухоўвае прапановы і разам з вучнямі фармулюе мэты 
ўрока.) Спадзяюся, што напрыканцы ўрока вы зможаце:

• запомніць (2-3-4) факты з біяграфіі Змітрака Бядулі; 
• абгрунтаваць жанр твора і скласці план;
• прааналізаваць вобраз галоўнага героя твора; 
• ахарактарызаваць стаўленне іншых герояў да Данілы;
• вызначыць мастацкую адметнасць апавядання «Бондар».

II. Аперацыйна-пазнавальны этап.

 Франтальная гутарка.
— Звярніцеся да стужкі часу. (У раздрукаваным варыянце 

прапанавана вучням.) На ёй размешчаны вызначальныя даты ў 
біяграфіі Змітрака Бядулі. Абапіраючыся на веды па гісторыі, 
назавіце падзеі, якія змянілі жыццё ўсёй краіны. Як яны, на 
вашу думку, адбіліся на біяграфіі пісьменніка?

Нарадзіўся 
Змітрок Бя-

Плаўнік) у 

вобласці.

Фізкультхвілінка.

Праца ў групах.
(Клас дзеліцца на 4 групы. Кожная група запаўняе і пасля 

агучвае звесткі толькі па адной даце ў жыцці паэта. Пры 
адказе групы вучні слухаюць і запаўняюць калонкі. Вучні ка-
рыстаюцца матэрыялам вучэбнага дапаможніка, с. 162—163.)

 Слова настаўніка.
— А вы ведалі, што ў сям’і Змітрака Бядулі ўсе валодалі 

нейкім рамяством? Маці шыла каптуры, дзед Лейзар рабіў мед-
нае начынне — імбрыкі, конаўкі чарпакі і місы. Ды і сам Змітрок 
падзарабляў разьбой па дрэве. Выразаў для аднакласнікаў пе-
налы, скрынкі, нават цацачныя скрыпачкі. Таму невыпадкова 
з-пад яго пяра выйшаў твор «Бондар». [3, с. 161]

 Праца ў групах.
1 група.
Дакажыце, што жанр твора «Бондар» — апавяданне. Скла- 

дзіце цытатны план твора і абгрунтуйце свой выбар.
Даведка:
Апавяданне — празаічны твор, які грунтуецца на адным 

эпізодзе, раскрываецца характар аднаго персанажа. 
Прыкладны адказ:
1. «Стары Даніла славіўся на цэлую ваколіцу сваімі 

вырабамі…»
2. «Даніла рыхтуецца да новай цікавай працы».
3. «…Пані пажадала мець у сваёй гаспадарцы хвалёную ра-

боту “залатых рук” Данілы».
4. «Даніла гарэў на сваім уласным агні. Даніла лез усё вы-

шэй і вышэй па невідочнай лесвіцы».
5. «Гэта былі не вёдры, не начоўкі, не лыжкі, а дзіўны сон 

пекных форм».
6. «Яго скінулі з гары ў глыбокую яму».

2 група.
«Амаль усе таленты хоць кропельку паэты, нават сталяры, 

калі яны таленавітыя» (Фёдар Дастаеўскі).
— Ці пагаджаецеся вы з выказваннем Ф. Дастаеўскага? Пад-

мацуйце яго цытату прыкладамі з тэксту апавядання Змітрака 
Бядулі. Адказ аформіце ў выглядзе табліцы.

Прыкладны адказ:

Герой Цытатная характарыстыка героя Уласныя высновы

Даніла Меў «залатыя рукі»; «мэтай 
яго жыцця былі не заробкі, 
а праца сама па сабе…»; «І ён 
песціў у сваім сэрцы агромную 
радасць творчасці…»; «Трэба 
так працаваць, каб рук і плеч 
не чуць, каб сэрца млела, каб 
пот цурком ліўся…»; «Вось хто 
яго ўрэшце зразумее і ацэніць».

Бондар славіцца сваі- 
мі вырабамі, працуе 
не для матэрыяльна-
га заробку, праца для  
яго — гэта твор-
часць, якая прыносіць 
вялікае шчасце. Чакае 
прызнання свайго та-
ленту ад асобы больш 
культурнай — пані. 

3 група.
«Для прызнання таленту патрэбен талент прызнання» (Ула- 

дзімір Галабародзька).
— Як вы разумееце гэта выказванне? Складзіце кластар «Су-

вязь вобраза Данілы з іншымі персанажамі». Пракаменціруйце, 
якія адносіны звязваюць герояў. 

Прыкладны адказ:

Даніла

Аўдоцця 
Яна як цень свайго 
мужа: добра разумее  
бондара, дагаджае  
ва ўсім, можа пад-
трымаць і ацаніць  
работу мастака. Да- 
ніла па-свойму лю- 
біць яе, цэніць яе 
падтрымку.

Пані
На пані мы глядзім 
вачыма Данілы, які 
спадзяецца, што яна 
ацэніць яго работу, 
«угледзіць дарагі 
скарб там, дзе ён 
папраўдзе ёсць». На 
самой справе пані 
не звярнула ўвагі 
на вырабы Данілы. 
Ставіцца да яго ра-
боты пагардліва.

Сяляне
Ахвотна набываюць  
вырабы Данілы, па- 
свойму цэняць яго  
працу, сваімі раз- 
мовамі часта раз-
дражняюць яго.  
Шкадуюць, што ні- 
кога не навучыў 
свайму рамяству. 
Як дакор, нязграб-
ная, шурпатая тру-
на для майстра.

4 група.
Знайдзіце мастацкія тропы ў апавяданні, занатуйце ў таблі- 

цу. Вызначце іх ролю ў творы.

